
1. Ons is gheboren een uutvercoren
clein kindekijn;
waert niet gheborerLwi waren verloren;
laet ons blide sijn !

2. Maket hem een bat van tranen frû,
badet hem daer in.
Hi wert gheslagheo,h bloede ghedwaghen

om onse wil.
Ons is gheboren...

3. Nu wieghet hem sachte mit reinen ghedachten

ende singhet hem claer.

Het spreket srjn mont,hy mint een suver gront,

ende dat is waer.
Ons is gheboren...

4. Nu leert hem gaen in enen volstaen
in doochden voort.
U afl<eren vergrammet hem sere

ende hi wort verstoort.
Ons is gheboren...

5. Ellic si mit sinnen een voetster der minen

ende nemes hem aen.

Hi sals hem lonen mit hem selvetl
dat weet ic wael.

Ons is gheboren...


